  

На основу члена 11. и члена 32. точка 1. Закону о локалней самоуправи („Службени глашнїк Републики Сербиї“, число 129/07, 83/14- дер. закон, 101/16 – дер. закон  и 47/2018) и члена 30. Статуту општини Вербас („Службени новини општини Вербас“, число 35/2017) и по достатим думаню Министерства за державну управу и локалну самоуправу число 110-00-00381/2018-24  од  24 . децембра 2018. року , Скупштина општини Вербас, на схадзки отриманей 26. и 27. децембра 2018. року, принєсла

С Т А Т У Т 

ОПШТИНИ ВЕРБАС
I ОСНОВНИ ОДРЕДБИ
Предмет ушорйованя
Член 1. 
       
Зоз тим Статутом, у складзе зоз законом, ушорюю ше насампредз: права и длужносци Општини Вербас ( у дальшим тексту : Општина ) и способ їх витворйованя, число одборнїкох Скупштини општини Вербас ( у дальшим тексту : Скупштина општини ), орґанизация и робота орґанох и службох, способ управяня гражданох з роботами зоз надлєжносци Општини, условия за витворйованє фурмох нєпоштредней самоуправи, запровадзованє поступку явней розправи з нагоди пририхтованя общих актох котри утвердзени зоз тим Статутом, защита локалней самоуправи, службене хаснованє язикох и писмох националних меншинох и други питаня од значеня за Општину.
Шицки поняца у тим Статуту котри похасновани у ґраматичним хлопским роду подрозумюю и хлопски и женски природни род.
Положенє Општини
  Член 2. 

        
Општина основна териториялна єдинка у котрей гражданє витворюю право на локалну самоуправу у складзе зоз Уставом, законом, з одлуками АП Войводини и зоз тим Статутом.

Гражданє котри маю виберацке право и место биваня на териториї општини, управяю зоз явнима роботами од нєпоштредного, заєднїцкого и общого интересу за локалне жительство у складзе зоз законом и зоз тим Статутом. 
        
Гражданє участвую у витворйованю локалней самоуправи прейґ гражданскей инициятиви, зборох гражданох, референдуму, других фурмох участвованя гражданох у окончованю роботох Општини и прейґ шлєбодно вибраних представительох у Скупштини општини, у складзе зоз Уставом, законом и зоз тим Статутом. 

Територия
Член 3. 

     
Територию општини, утвeрдзену зоз законом, творя населєни места, односно подруча катастерских општинох котри уходза до єй составу, и то:
Населєне место                                            
катастерска општина

Вербас






Вербас-город








Вербас
Бачке Добре Польо  



Бачке Добре Польо
Змаєво





           Змаєво

Коцур






Коцур

Равне Село





Равне Село

Савине Село





Савине Село

Косанчич





Косанчич

Назви населєних местох и катастерских општинох можу ше давац у складзе зоз законом.
Свойство правней особи 

Член 4.

Општина ма свойство правней особи.

Општину представя и заступа Предсидатель општини.

          
Шедзиско Општини у населєним месце Вербас, Улїца маршала Тита число 89.
Општина ма и свою заєднїцку урядову интернет презентацию на адреси  www.vrbas.net.
Печац
Член 5.

Орґани Општини маю печац.

Печац округлей фурми зоз виписаним текстом: Република Сербия, Автономна Покраїна Войводина, општина Вербас, назва и шедзиско орґанох виписани на сербским язику и з кирилковим писмом, руским и мадярским язику и їх писмами и з гербом Републики Сербиї у штредку. 
Согласносц на випратрунок и змист печацу дава надлєжни орґан АП Войводини. 

Язик и писмо
Член 6.

            На териториї Општини у службеним хаснованю сербски яизик и кирилкове писмо и руски и мадярски язик и їх писма, на способ утвердзени зоз Уставом, законом и з

Статутом општини. 
Символи Општини
Член 7.

Оп​шти​на ма герб и заставу.
Застава и герб Општини можу ше викладац лєм зоз державнима символами.
           Хаснованє герба и застави Општини блїжей ше ушорює зоз окремну одлуку     Скупштини општини.
Швето Општини
Член 8.

Зоз Одлуку Скупштини општини утвердзує ше швето Општини.
Награди и явни припознаня
Член 9.

Оп​шти​на уста​но​вює на​гра​ди и дру​ги яв​ни припо​зна​ня ор​ґа​ни​за​цийом и гражданом за значни витвореня у привреди, науки, уметносци, спорту и других дружтвених обласцох.
Скупштина општини одлучує о додзелованю назви „почесни граждан“ особи чийо робота и досцигнуца од окремного значеня за Општину зоз предходну согласносцу министерства надлєжного за роботи локалней самоуправи.
Утвердзованє назвох часцох населєних местох
  Член 10.

Скупштина оп​шти​ни утвердзує назви улїцох, площох, городских квартох, валалчикох и других часцох населєних местох на своєй териториї з окремну одлуку, зоз предходну согласносцу покраїнского орґана надлєжного за роботи локалней самоуправи.
У поступку пременкох назви улїцох, площох, городских квартох, валалчикох и других часцох населєних местох глєда ше думанє националного совиту националней меншини и совиту за медзинационални одношеня.
Явносц роботи
 Член 11.     

Робота орґанох Општини явна.

           Явносц роботи по правилу обезбедзує ше:
1. прейґ обявйованя информатора, прейґ средствох явного информованя, з презентованьом одлукох и других актох явносци и з обявйованьом обвисценьох на интернет презентациї,
2. з орґанизованьом явних розправох у складзе зоз законом, з тим Статутом и з одлуками орґанох Општини, и
3. у других случайох котри утвердзени з тим Статутом и з другима актами орґанох Општини.
Маєток Општини
  Член 12.

Општина ма свой маєток.
З маєтком Општини самостойно управяю и розполагую орґани Општини, у складзе зоз законом, з тим Статутом и з другима актами Општини.
II  НАДЛЄЖНОСЦИ ОПШТИНИ
Надлєжносци Општини
   Член 13.   
Општина окончує роботи зоз жридлового дїлокруга општини утвердзени зоз Уставом и законом, роботи у рамикох права и длужносци Републики котри єй зоз законом дати, як и роботи котри єй да Автономна покраїна зоз свою одлуку. 
Жридлови дїлокруг
Член 14.

Општина, прейґ своїх орґанох, у сладзе зоз Уставом и законом:
1) приноши статут, буджет и закончуюци рахунок, просторни и урбанистични план и програму розвою Општини, як и стратеґийни плани и програми локалного економского розвою;
2) ушорює и обезбедзує окончованє и розвой комуналних дїялносцох, локални превоз, хаснованє будовательней жеми и дїловного простору;
3) стара ше о вибудови, реконструкциї, отримованю и хаснованю нєкатеґорованих и општинских драгох, як и улїцох и других явних обєктох од општинского значеня;
4) вирабя план охрани, планує и пребера мири за витворйованє своїх функцийох у воєним и позарядовим стану, ускладзує пририхтованя за охрану правних особох у дїялносцох зоз своєй надлєжносци зоз охранююцима пририхтованями АПВ и з Планом охрани Републики Сербиї, запровадзує мири пририхтаносци и пребера други мири потребни за преход на орґанизацию у воєним и позарядовим стану, обезбедзує вибудов єдинственей системи защити и ратованя, пририхтує и запровадзує мири цивилней защити общей намени;
5) стара ше о задовольованю потребох гражданох у обласци просвити( предшколске воспитанє и образованє и основне и штреднє образованє и воспитанє),наукововиглєдовацки и иновацийни дїялносци, култури, здравственей и социялней защити, дзецинскей защити, спорту и физичней култури;
6) обезбедзує витворйованє окремних потребох особох зоз инвалидитетом и защиту правох  чувствительних ґрупох;
7) стара ше о розвою и унапредзеню туризма, ремесельнїцтва, погосцительства и тарґовини;
8) приноши и реализує програми за порушованє локалного и економского розвою, пребера активносци за отримованє постояцих и прицагованє нових инвестицийох и унапредзує общи условия дїлованя;
9) стара ше о защити животного штредку, защити културних доброх од значеня за Општину;
10) стара ше о защити, ушореню и хаснованю польопривредней жеми и запровадзує политику руралного розвою;
11) стара ше о витворйованю, защити и унапредзеню людских и меншинских правох, родней ровноправносци, як и о явним информованю у Општини;
12)  формує и ушорює орґанизацию и роботу орґанох, орґанизацийох и роботу орґанох, орґанизацийох и службох за потреби Општини, орґанизує службу правней помоци гражданом и ушорює орґанизацию и роботу мировних радох;
13) Утвердзує символи Општини и їх хаснованє;
14) Управя зоз општинским маєтком и утвердзує стопи жридлових приходох, як и висину локалних таксох;
15) Предписує потупеня за нєпочитованє општинских предписаньох;
16) Окончує и други роботи од локалного значеня котри одредзени зоз законом, як и роботи од нєпоштредного интересу за гражданох, у складзе зоз Уставом, законом и з тим Статутом.
Роботи зоз надлєжносци општини утвердзени з Уставом и законом, блїжей одредзени з Єдинственим пописом роботи єдинкох локалней самоуправи котри обезбедзує министерство надлєжне за локалну самоуправу у складзе зоз законом.
Явни служби Општини
Член 15.
За витворйованє своїх правох и длужносцох и за витворйованє потребох локалного жительства, Општина може сновац подприємства, установи и други орґанизациї котри окончую явну службу, у складзе зоз законом и з тим Статутом.
Скупштина општини з окремну одлуку снує подприємства, установи и други орґанизациї котри окончую явну службу и витворюю права снователя, кед же зоз законом або зоз тим Статутом за окончованє дзепоєдних правох снователя нє утвердзена надлєжносц другого орґана Општини.
Поверйованє роботох правней або физичней особи
  Член 16.
Општина може зоз контрактом, на началох конкуренциї и явносци, повериц правней або физичей особи окончованє дзепоєдних роботох зоз своєй надлєжносци.
Поверени роботои
Член 17.

Општини ше зоз законом поверюю одредзени роботи у рамикох права и длужносци Републики, а з предписаньом АП Войводини, окончованє дзепоєдних роботох, окончованє одредзених роботох у рамикох права и длужносци АП Войводини. 
У рамикох поверених роботох окончую ше и дзепоєдни роботи инспекцийного надпатранку.
III  ФИНАНСОВАНЄ РОБОТОХ ОПШТИНИ 

Средства за окончованє роботох 
и жридла средствох
Член 18.

За окончованє роботох општини котри утвердзени з Уставом и законом, за окончованє зоз законом поверених роботох у рамикох права и длужносци Републики, як за окончованє дзепоєдних роботох котри єй зоз своєй надлєжносци  з одлуку повери Автономна покраїна, Општини припадаю приходи и приманя утвердзени зоз законом, односно з покраїнску одлуку.
Роботи Општини финансую ше зоз жридлових и уступених приходох, трансферу, приманьох по основи задлужованя и других приходох и приманьох утвердзених зоз законом. 
Општина ше може задлужовац под условиями и у поступку утвердзених з окремним законом. 

Приходи општини общи приход буджету и можу ше хасновац за гоч яку намену, окрем тих приходох чий наменски характер утвердзени зоз законом.
Буджет и закончуюци рахунок
Член 19.

Скупштина приноши буджет Општини за кажди календарски рок, у котрим ше виказую шицки приходи и приманя, задлужованя и други финансийни трансакциї, розходи и други видатки, у складзе зоз законом котри ушорює буджетну систему.
По вицеку рока за котри буджет принєшени прави ше закончуюци рахунок о реализациї буджету Општини. 

         
Вимогу за обезбедзованє средствох у буджету општини хаснователє средствох буджету подноша у термину и на способ предвидзеним зоз законом. 
Самодопринос.
Член 20.

З цильом витворйованя потребох гражданох у Општини або єй часци средства ше можу зберац зоз самодоприносом.
Одлуку о уводзеню самодоприносу приноша гражданє з референдумом, у складзе зоз законом з котрим ушорене нєпоштредне вияшньованє гражданох и з тим Статутом.
Утвердзованє предлога одлуки
Член 21.
Инициятиву за приношенє одлуки o уводзеню самодоприносу може поднєсц найманєй єдна трецина одборнїкох Скупштини општини и гражданє прейґ гражданскей инициятиви.
Зоз инициятиву подноши ше и програма з котру ше утвердзую жридла, намена , и способ обезбедзованя вкупних финансийних средствох за реализацию проєкту котри предмет одлуки.
По приятей шоровей инициятиви, Скупштина општини одлучує о порушованю поступку за уводзенє самодоприносу з векшину гласох од вкупного числа одборнїкох.
Кед же Скупштина општини прилапи инициятиву за уводзенє самодоприносу, приноши заключенє з котрим источашнє одредзує термин за пририхтованє нарису одлуки о уводзеню самодоприносу и термин и способ отримованя явней розправи.
Предлог одлуки о уводзеню самодоприносу Скупштина општини утвердзує з векшину гласох од вкупного числа одборнїкох.
      Приношенє одлуки 
      о уводзеню самодоприносу
  Член 22.
Одлуку о уводзеню самодоприносу приноша гражданє котри маю виберанкове право и биваю на подручу на котрим ше средства збераю.
Одлуку зоз ставу 1. того члена приноша и гражданє котри нє маю виберанково право и нє биваю на подручу на котрим ше средства збераю, кед же на тим подручу на корим ше збераю средства, кед же на тим подручу маю нєрухоми маєток, а зоз средствами самодоприносу би ше злєпшали условия хаснованя того маєтку.
Одлука ше рахує же є принєшена кед ше за ню  вияшнї векшина од вкупного числа гражданох зоз ставу  1. и 2. того  члена.
  Член 23.
Одлука о уводзеню самодоприносу ше обявює на способ на котри ше обявюю акти Општини.
   Наменски характер

  средставох самодоприносу
  Член 24.
Пенєжни средства котри ше збераю на основу  одлуки о самодоприносу приход буджету и строго су наменского характеру.

IV  ОРҐАНИ ОПШТИНИ
  Орґани Општини
   Член 25.

Орґани Општини то: Скупштина општини, предсидатель Општини, Општинска рада и Општинска управа.
1. Скупштина општини 
Положенє Скупштини општини
   Член 26.

Скупштина општини највисши орґан Општини котри окончує основни функциї локалней власци, утвердзени з Уставом, законом и з тим Статутом.

Состав Скупштини општини
  Член  27.

Скупштину општини творя одборнїки котрих вибераю гражданє на нєпоштредних виберанкох, з тайним гласаньом, у складзе зоз законом и з тим Статутом.
 Зволованє конститутивней схадзки
    Член 28.

 Схадзку нового зволаня Скупштини општини зволує предсидатель Скупштини општини предходного зволаня, у термину од 15 дньох од дня обявйованя резултатох виберанкох.            
 Кед же предсидатель Скупштини општини зоз предходного зволаня нє звола схадзку нового зволаня у термину зоз ставу 1. того члена, схадзку нового зволаня звола найстарши одборнїк у термину од 15 дньох од вицеку термину зоз ставу 1. того члена.  
Зоз схадзку предшедує найстарши одборнїк по вибор предсидателя Скупштини општини.
Верификация и потвердзованє мандатох одборнїкох блїжей ше ушорює  з Дїловнїком Скупштини општини.

Конституованє Скупштини
  Член 29.
Скупштина општини конституована зоз вибором предсидателя Скупштини општини и поставеньом секретара Скупштини општини.
  Число одборнїкох
    Член 30.

Скупштина општини  ма 36 одборнїкох.

     Член 31.

Одборнїки ше вибераю на штири роки.
Одборнїкови почина и престава одборнїцки мандат под условиями и на способ утвердзени зоз законом.
   Нєзлучносц функцийох
    Член 32.

Одборнїк нє може буц заняти у Општинскей управи и особа котру менує, односно поставя Скупштина општини. 

Кед же заняти у Општинскей управи будзе вибрани за одборнїка, права и обовязки по основи роботи му мирую док тирва його одборнїцки мандат.
З дньом потвердзованя одборнїцкого мандату особом котрих меновала, односно поставела Скупштина општини престава функция на котру су меновани, односно поставени.
Имунитет одборнїка
 Член 33.

Одборнїк нє може буц поволани на потупительну одвичательносц, приварти або карани пре винєшене думанє або даванє гласу на схадзки Скупштини општини и роботних целох.
 Права и длужносци одборнїка

  Член 34.

Право и длужносц одборнїка же би участвовал у роботи Скупштини општини и єй роботних целох, же би предкладал Скупштини општини разправу о одредзених питаньох,  же би подношел предлоги за приношенє одлукох и других актох зоз надлєжносци Скупштини општини и же би давал амандмани на предлоги предписаньох, поставял питаня вязани за роботу орґанох Општини и же би учасвовал у других активносцох Скупштини општини. 


Право одборнїка же би бул поряднє информовани о питаньох од уплїву на окончованє одборнїцкей длужносци, же би на власну вимогу доставал од орґанох и службох Општини податки котри му потребни за роботу.

За благочасове доставянє обвисценьох, глєданих податкох, списох и упутствийох одвичательни секретар Скупштини општини, а начальнїк Општинскей управи кед ше  обвисценє, глєдани податок, спис и упутствиє одноша на дїлокруг и роботу Општинскей управи.
Одборнїк ма право на защиту мандату, уключиюци и судску защиту, котра ше витворює з сходним применьованьом закону з котрим ше ушорює защита виберанкового права у виберанковим поступку.
Права и длужносци одборнїка блїжей ше одредзую з Дїловнїком Скупштини општини. 

Надопольнєнє и други приманя одборнїка

Член 35.

Право одборнїка на надопольнєнє трошкох вязаних за окончованє одборнїцкей функциї ушорює ше зоз окремну одлуку Скупштини општини.

Надлєжносц Скупштини општини
     Член 36.

Скупштина општини, у складзе зоз законом:
1) приноши Статут општини и Дїловнїк Скупштини општини;

2) приноши буджет и прилапює закончуюци рахунок буджету;

3) утвердзує стопи жридлових приходох Општини, як и способ и мерадла за одредзованє висини локалних таксох и надопольнєньох;

4) приноши програму развою Општини, плански документи явних политикох, штредньорочни плани и други плански документи, у складзе зоз законом;

5) приноши просторни, урбанистични план Општини;
6) прониши предписаня и други общи акти зоз надлєжносци Општини;
7) поставя и розришує правобранителя Општини;
8) розписує општински референдум и референдум на часци териториї Општини, вияшнює ше о предлогох котри ше находза у гражданскей инициятиви и утвердзує предлог одлуки о самодоприносу;

9) снує служби, явни подприємства за окончованє дїялносци од общого интересу у складзе зоз законом и з тим статутом и окончує надпатрунок над їх роботу;

10) снує установи и орґанизациї у обласци, предшколского образованя и воспитаня, основного образованя и култури од значеня за Општину и за припаднїкох шицких националних заєднїцох, социялней защити, примарней здравственей защити, физичней култури, спорту, младежи, дзецинскей защити и туризме, провадзи и обезбедзує їх функционованє;

11) менує и розришує надпатраюци одбор и директора явного подприємства чиї є снователь, дава согласносц на статут явного подприємства и окончує други права снователя у складзе зоз законом и сновательним актом;
12) менує и розришує управни одбор, надпатраюци одбор и директора установи у складзе зоз законом, снує орґанизациї и служби чиї є снователь и дава согласносц на їх статути  у складзе зоз окремним законом;

13) менує и розришує школски одбори васпитно - образовних установох, дава согласносц на статут у складзе зоз сновательним актом предшколскей установи;

14) вибера и розришує предсидателя Скупштини и заменїка предсидателя Скупштини;

15) поставя и розришує секретара и заменїка секретара Скупштини;

16) вибера и розришує предсидателя Општини и на предлог предсидателя Општини, вибера заменїка предсидателя Општини и членох Општинскей ради;

17) приноши рочни и штредньорочни програми ушореня будовательней жеми;

18) утвердзує општински такси и други локални приходи котри Општини припадаю по закону;

19) утвердзує надопольнєнє за ушоренє будовательней жеми;

20) приноши акт о явним задлужованю Општини, у складзе зоз законом з котрим ше ушорює явне длуство;

21) предписує роботни час погосцительних, тарґовинских и ремесельнїцких обєктох;

22) дава думанє о републичним, покраїнским и реґионалним просторним плану;

23) дава думанє о законох з котрима ше ушорюю питаня од интересу за локалну самоуправу;

24) дава сагласносц на хаснованє мена, герба и других ознакох Општини; 
25) розпатра и прилапює рочни звити установох и других явних службох чиї є снователь и векшински власнїк Општина;

26) менує Виберанкову комисию за запровадзованє виберанкох за одборнїкох Скупштини општини у складзе зоз законом;

27) окончує и други роботи и проноши други акти у складзе зоз окремнима законами и з тим Статутом.
Кворум за роботу и одлучованє
 Член 37.

Скупштина општини одлучує кед схадзки присуствує векшина од вкупного числа одборнїкох.
Скупштина општини одлучує з векшину гласох присутних, кед же зоз законом або з тим статутом нє одредзене иншак.
Скупштина општини з векшину гласох од вкупного числа одборнїкох:
1) приноши Статут;

2) приноши буджет и прилапює закончуюци рахунок буджету;

3) приноши просторни план;            
4) приноши урбанистични плани;
5) одлучує о формованю, подручу за котре ше формує, пременки подруча и     утаргованю месних зєднїцох и других фурмох месней самоуправи; 

6) утвердзує швето Општини;

7) приноши одлуку о дїлокругу, составе, виборе членох и способе роботи Совиту за медзинационални одношеня;

8) утвердзує одлуку о самодоприносу;
9) одлучує и у других случайох утвердзених зоз законом и з тим Статутом.
   Зволованє
     Член 38.

Схадзку Скупштини општини зволує предсидатель Скупштини општини, по потреби, а найменєй раз у трох мешацох.
Предсидатель Скупштини општини длужни заказац схадзку на поглєдованє предсидателя Општини, Општинскей ради або єдней трецини одборнїкох, у термину од седем днї од дня подношеня поглєдованя, так же би дзень отримованя схадзки бул найпознєйше у термину од 15 дньох од дня подношеня вимоги.
У ситуацийох котри оправдую швидкосц у зволованю схадзки, предсидатель Скупштини општини може заказац схадзку у термину котри нє кратши од 24 годзинох од приєму вимоги.
Вимога за зволованє схадзки зоз ставу 3. того члена муши у себе мац причини котри оправдую швидкосц зволованя, як и обгрунтованє пошлїдкох котри би наступели пре єй нєзволованє. 

Минимални термин за зволованє схадзки Скупштини општини зоз ставу 3. того члена, нє одноши ше на зволованє схадзки Скупштини општини у условийох преглашованя позарядовей ситуациї. 

Кед же предсидатель Скупштини општини нє закаже схадзку у термину зоз ставу 2. того члена, схадзку може заказац подношитель вимоги, а предшедує одборнїк котрого одредзи подношитель вимоги.
Предсидатель Скупштини општини може одложиц схадзку котру зволал лєм у случаю кед нє постої кворум потребни за роботу, а у других случайох о одкладаню схадзки одлучує Скупштина општини. 

Явносц роботи
 Член 39.

Схадзки Скупштини општини явни.
Скупштина општини може одлучовац же би схадзка Скупштини або єй часц нє були явни пре беспечносц або пре други причини котри утвердзени зоз законом. 

Явносц роботи Скупштини општини блїжей описана з Дїловнїком Скупштини општини.
 Роботни цела Скупштини општини
  Член 40.

Скупштина општини снує совити и комисиї як стаємни роботни цела пре розпатранє питаньох зоз єй надлєжносци.
Скупштина општини ма шлїдуюци стаємни роботни цела:

· Совит за буджет, финансиї и привреду,
· Совит за урбанизем, квартельно-комунални дїялносци и защиту животного штредку,
· Совит за друштвени дїялносци,
· Комисию за статутарни питаня, орґанизацию  и нормативни акти Скупштини,
· Комисию за кадровски, административни питаня и роботни одношенє,
· Мандатно-имунитетну комисию и 

· Комисию за представки и жалби.
Скупштина општини по потреби, формує дочасово комисиї, роботни ґрупе одборнїкох и други дочасово роботни цела пре окончованє одредзених задаткох зоз своєй надлєжносци.
Роботни цела даваю свойо думанє на предлоги предписаньох и одлукох котри приоши Скупштина општини и окончую други роботи утвердзени з тим Статутом и Дїловнїком Скупштини општини.

 З Дїловнїком Скупштини општини утвердзує ше число и задатки стаємних роботних целох, вибор, права и длужносци предсидателя и членох стаємних роботних целох, як и други питаня од значеня за роботу стаємних роботних целох. 

Явне слуханє
Член 41.
Роботне цело може орґанизовац явне слуханє о предлогох одлукох и других предписаньох о котрих одлучує Скупштина општини.
Орґанизованє и запровадзованє явного слуханя, як и обвисцованє предсидателя Скупштини општини и явносци о винєшених думаньох и становискох на явним слуханю, блїжей ше ушорює з Дїловнїком Скупштини општини. 

Општинска виберанкова комисия
      Член 42.


Вибор, права и длужносци предсидателя и членох општинскей вберанковей комисиї за запровадзованє виберанковх за одборнїкох Скупштини општини утвердзує ше зоз Дїловнїком о роботи Скупштини општини.

Предсидатель Скупштини
  Член 43.

Скупштина општини ма предсидателя Скупштини.

Предсидатель Скупштини орґанизує роботу Скупштини општини, зволує и предшедує з єй схадзками и окончує други роботи утвердзени зоз законом и з тим Статутом. 
Предсидатель Скупштини може буц у стаємней роботи у Општини.
            

  Вибор предсидателя Скупштини
    Член 44.

Предсидатель Скупштини ше вибера зоз шорох одборнїкох, на предлог найменєй трецини одборнїкох, на термин од штирох рокох, з тайним гласаньом, з векшинох гласох од вкупного числа одборнїкох Скупштини општини.
     Разришенє предсидателя Скупштини
      Член  45.

Предсидатель Скупштини може буц розришени скорей вицеку мандату: 
1) на особне поглєдованє у случаю задзекованя, 

2) на предлог найменєй трецини одборнїкох. 

Предлог ше подноши у писаней форми и муши буц обгрунтовани.
Розришенє ше окончує на способ и по поступку котри предвидзени за його вибор. 
Заменїк предсидателя Скупштини
 Член 46.

Предсидатель Скупштини ма заменїка котри го заменює у случаю його одсуствованя и нєможлївосци же би окончовал свою длужносц.
Заменїк предсидателя Скупштини вибера ше и розришує на исти способ як и предсидатель Скупштини. 
Кед же заменїкови предсидателя Скупштини мирую права зоз роботного одношеня пре вибор на тоту функцию, заменїк предсидателя Скупштини може буц на стаємней роботи у Општини.
   Секретар Скупштини
     Член 47.

Скупштина општини ма секретара котри ше стара о окончованю фахових роботох у вязи зволаня и отримованя схадзкох Скупштини и єй роботних целох и руководзи з административнима роботами вязаних за їх роботу.
Секретар Скупштини ше поставя на штири роки, на предлог предсидателя Скупштини и може буц ознова поставени.
За секретара Скупштини општини може буц поставена особа котра ма  здобуте високе образованє зоз науковей обласци правней науки на основних академских студийох у обсягу од найменєй 240 ЕСПБ бодами, мастер академских студийох, специялистичних академских студийох, специялистичних фахових студийох, односно на основних студийох у тирваню од найменєй штири роки або специялистичних студийох на факултету, зоз положеним фаховим испитом за роботу у орґанох управи и роботним искуствийом од найменєй трох рокох.
Скупштина општини може, на обгрунтовани предлог предсидателя Скупштини, розришиц секретара и скорей вицеку мандату.

Секретар ма  заменїка котри го заменює у случаю його одсуствия.
Заменїк секретара Скупштини општини поставя ше и розришує на исти способ и под истима условиями яки секретар.

Член 48.

Способ и поступок вибора предсидателя и заменїка предсидателя Скупштини општини и поставянє секретара Скупштини општини и заменїка секретара Скупштини општини як и способ и поступок за їх розришенє ушорює ше зоз Дїловнїком Скупштини општини.

ДЇловнїк Скупштини
   Член 49.

Способ пририхтованя, водзеня и робота схадзки Скупштини општини и єй роботних целох и други питаня вязани за їх роботу ушорюю ше зоз Дїловнїком Скупштини.
2.Вивершни орґани Општини
  Вивершни орґани

   Член 50.

Вивершни орґани Општини то предсидатель Општини и Општинска рада.
а) Предсидатель Општини    
Вибор предсидателя 

   и заменїка предсидателя Општини 

     Член 51.

Предсидателя Општини вибера Скупштина општини, зоз шора одборнїкох, на термин од штирох рокох, з тайним гласаньом, з векшину гласох од вкупного числа одборнїкох Скупштини општини.
Предсидатель Општини ма заменїка котри го заменює у случаю його одсуствованя або нєможлївосци же би окончовал длужносц.
Предсидатель Скупштини општини предклада кандидата за предсидателя Општини.
Кандидат за предсидателя Општини предклада кандидата за заменїка предсидателя Општини зоз шора одборнїкох котрого вибера  Скупштина општини на исти способ як предсидателя Општини.
Нєзлучносц  функцийох
  Член 52.

Предсидательови Општини и заменїкови предсидателя Општини з вибором на тоти функциї престава мандат одборнїка у Скупштини општини.
Предсидатель Општини и заменїк предсидателя Општини у стаємней роботи у Општини.
Надлєжносц 

   Член 53.

Предсидатель Општини: 
1) представя и заступа Општину;

2) предклада  способ ришованя питаньох о котрих одлучує Скупштина општини;

3) наредбодаватель є за вивершенє  буджету;

4) унапрямує и ускладзує роботу Општинскей управи;

5) представя Општинску раду, зволує и водзи єй схадзки;
6) приноши поєдинєчни акти за котри є овласцени зоз законом,  з тим Статутом або з одлуку Скупштини општини;

7) поставя и розришує помоцнїкох предсидателя Општини;
8) поставя и розришує интерного ревизора Општини;

9) окончує и други роботи котри утвердзени зоз законом, Статутом и другима актама Општини.

  Розришенє и задзекованє предсидателя Општини
Член 54.

Предсидатель Општини може буц розришени скорей вицеку  часу на котри є вибрани, на обгруннтовани предлог найменєй трецини одборнїкох, на исти способ на котри є вибрани.
О предлогу за розришованє предсидателя Општини муши ше розправяц и одлучовац у термину од 15 дньох од днядоставяня предлогу предсидательови Скупштини општини, зоз применьованьом минималного термину за зволованє схадзки зоз члена 38. став 3. и 5. того Статуту. 

Кед Скупштина нє розриши предсидателя Општини, одборнїки котри поднєсли предлог за розришенє нє можу ознова предложиц розришенє предсидателя Општини скорей як прейдзе шейсц мешаци од одбиваня предходного предлогу.
Предсидатель општини може поднєсц задзекованє.

О поднєшеним задзекованю предсидателя Општини, предсидатель Скупштини општини информує одборнїкох на початку першей шлїдуюцей схадзки  Скупштини.
Член 55.

З розришеньом, односно задзекованьом предсидателя Општини престава мандат заменїка предсидателя Општини и Општинскей ради.
Розришенє и задзекованє заменїка предсидателя Општини, односно члена Општинскей ради
Член 56.

Заменїк предсидателя Општини, односно член Општинскей ради, може буц розришени скорей як вишол термин на котри є вибрани, на предлог предсидателя Општини або найменєй єдней трецини одборнїкох, на исти способ на котри є вибрани.
Предсидатель Општини длужни же би источашнє зоз предлогом за розришенє заменїка предсидателя Општини або члена Општинскей ради, Скупштини општини поднєсол предлог за вибор нового заменїка предсидателя Општини або члена Општинскей ради, котра источашнє приноши одлуку о розришеню и о виборе.
У случаю же Скупштина општини розриши заменїка предсидателя Општини або члена Општинскей ради на предлог єдней трецини одборнїкох, предсидатель Општини длужни же би на першей шлїдуюцей схадзки Скупштини општини поднєсол предлог за вибор нового заменїка предсидателя Општини, односно члена Општинскей ради. 

О поднєшеним задзекованю заменїка предсидателя Општини або члена Општинскей ради, предсидатель Скупштини општини обвисцує одборнїкох на початку першей шлїдуюцей схадзки Скупштини општини. 

У случају зоз ставу 4. того члена, предсидатель Општини длужни же би на шлїдуюцей схадзки Скупштини општини поднєсол предлог за вибор нового заменїка предсидателя Општини, односно члена Општинскей ради.
Окончованє чечуцих роботох по преставаню мандату пре розришенє або задзекованя
Член 57.

Предсидатель Општини, заменїк предсидателя Општини або член Општинскей ради котри розришени або дали задзекованє, оставаю на длужносци и окончую чечуци роботи , по вибор нового предсидателя Општини, заменїка предсидателя Општини и члена Општинскей ради.
Помоцнїки предсидателя Општини
    Член 58.

Предсидатель Општини може мац двох помоцнїкох котри окончую роботи зоз дзепоєдних обласцох( економски розвой, образованє, примарна здравствена защита, защита животного штредку, социялна защита, польопривреда, комунални дїялносци, розвой месних заєднїцох и др.).
Помоцнїки предсидателя Општини порушую инициятиви, предкладаю проєкти и даваю думанє у вязи зоз  питаняма котри од значеня за розвой Општини у обласцох за котри су поставени и окончую и други роботи по налогу предсидателя Општини.
Предсидатель Општини поставя и розришує помоцнїкох, котри окончую роботи найдлужей док тирва длужносц предсидателя Општини. 

Помоцнїки предсидателя Општини поставяю ше у Кабинету предсидателя Општини.

б) Општинска рада
Состав и вибор

Член 59.
Општинску раду творя предсидатель Општини, заменїк предсидателя Општини, як и седем члени Општинскей ради.
Предсидатель Општини предсидатель Општинскей ради.
Заменїк предсидателя Општини  член Општинскей ради по функциї.

Членох Општинскей ради вибера Скупштина општини, на период од штири роки, з тайним гласаньом, з векшину од вкупного числа одборнїкох.
Кандидатох за членох Општинскей ради предклада кандидат за предсидателя Општини.

Кед одлучує о виборе предсидателя Општини, Скупштина општини источашнє и обєдинєно одлучує о виборе заменїка предсидателя Општини и чланох Општинскей ради.

Члени Општинскей ради можу буц на стаємним роботи у Општини. 
Нєзлучносц функцийох
Член 60.

Члени Општинскей ради нє можу источасно буц и одборнїки, а можу буц задлужени за єдно або вецей одредзени подруча зоз надлєжносци Општини.

Одборнїкови котри будзе вибрани за члена Општинскей ради престава одборнїцки мандат.
Надлєжносц
  Член 61.

Општинска рада:
1) предклада Статут, буджет и други одлуки и акти котри приноши Скупштина;
2) нєпостредно окончує и стара ше о вивершованю одлукох и других актох Скупштини општини;

3) приноши одлуку о дочасовим финансованю у случаю же Скупштина општини нє принєше буджет скорей початку фискалного року;

4) окончує надпатрунок над роботу Општинскей управи, понїщує або утаргує акти Општинскей управи котри нє у согласносци зоз законом, Статутом и другим общим актом або одлуку котри приноши Скупштина општини;

5) ришує у управним поступку у другим ступню о правох и обовязкох гражданох, подприємствох и установох и других орґанизацийох у управних стварох зоз надлєжносци Општини;

6) провадзи реализацию програмох дїлованя и верши координацию роботи явних подприємствох чиї снователь Општина;

7) подноши тромешачни звит о роботи явних подприємствох Скупштини општини, з цильом дальшого даваня звитох у складзе зоз законом з котрим ше ушорює правне положенє явних подприємствох;

8) стара ше о вивершованю поверених надлєжносцох зоз рамика правох и длужносцох Републики, односно автономней покраїни;

9) поставя и розришує начальнїка Општинскей управи;
10) окончує и други роботи, у складзе зоз законом.
Одлуку зоз точки 3) того  члена, Општинска рада приноши з векшину гласох од вкупного числа членох Општинскей ради.
Положенє предсидателя Општини
  у Општинскей ради
  Член 62.

Предсидатель Општини представя Општинску раду, зволує и водзи єй схадзки. 

Предсидатель Општини  одвичательни за законїтосц роботи Општинскей ради. 


Предсидатель Општини  длужни  же би застановел применьованє одлуки Општинскей ради за котру дума же є нє согласна зоз законом.
Преставанє мандату вивершних орґанох Општини
  пре преставанє мандату Скупштини
 Член 63.

З представаньом мандату Скупштини општини престава мандат предсидательови Општини и Општинскей ради, з тим же вони окончую чечуци роботи зоз своєй надлєжносци по ступанє на длужносц нового предсидателя Општини и Општинскей ради, односно предсидателя и членох дочасового орґану кед Скупштини мандат престал пре розпущованє Скупштини.
Кворум за роботу и одлучованє
  Член 64.

Општинска рада може одлучовац кед схадзки присуствує векшина од вкупного числа єй членох.
Општинска рада одлучує звекшину гласох присутних членох кед же зоз законом або з тим Статутом за дзепоєдни питаня нє предвидзена друга векшина.
Дїловнїк Општинскей ради
   Член 65.

Организация, способ роботи и одлучованя  Општинскей ради, детальнєйше ше ушорює з єй дїловнїком, у складзе зоз законом и з тим Статутом.
3. Општинска управа 

Општинска управа

  Член 66.


Општинска управа ше оформює як єдинствени орґан.
Општинска управа оформює ше за окончованє управних роботох у рамикох права и длужносци Општини и одредзених фахових и административно-технїцких роботох за потреби Скупштини општини, предсидателя Општини и Општинскей ради.
Општинска управа може мац нукашнї орґанизацийни єдинки за окончованє зродних управних, фахових и других роботох.
Надлєжносц
  Член 67.

Општинска управа:
1) Пририхтує нариси предписаньох и других актох котри приноши Скупштина општини, предсидатель Општини и Општинска рада;

2) вивершує одлуки и други акти Скупштини општини, предсидателя Општини и Општинскей ради;

3) ришує у управним поступку у першим ступню о правох и длужносцох гражданох, подприємствох, установох и других орґанизацийох у управних стварох зоз надлєжносци Општини;

4) окончує роботи управного надпатрунку над вивершованьом предписаньох и других общих актох Скупштини општини;

5) вивершує закони и други предписаня чийо вивершенє зверене Општини;

6) окончує фахово и административно-технїцки роботи за потреби роботи Скупштини општини, предсидателя Општини и Општинскей ради;

7) дава помоц месней заєднїци у окончованю административно-технїцких и финансийно-материялних роботох;

8) доставя звит о своєй роботи о вивершеню роботох зоз надлєжносци Општини и зверених роботох, предсидательови Општини и Општинскей ради. 

Руководзенє
Член 68.
З Општинску управу руководзи начальнїк.

За началнїка Општинскей управи може буц поставена особа котра ма здобуте високе образованє зоз науковей обласци правней науки на основних академских студийох у обсягу од найменєй 240 ЕСПБ бодох, мастер академских студийох, специялистичних академских студийох, специялистичних фахових студийох, односно на основних студийох у тирваню од найменєй штирох рокох або специялистичних студийох на факултету, найменєй пейц роки роботного искуствия у фаху и положени державни фахови испит за роботу у орґанох державней управи. 
Поставянє начальнїка

 и заменїка началнїка Општинскей управи
 Член 69.

Начальнїка Општинскей управи поставя Општинска рада, на основу јавного огласу, на пейц роки.
Начальнїк Општинскей управи може мац заменїка котри го заменює у случаю його одсуствованя и нєможлївосци же би окончовал свою длужносц.
Заменїк началнїка Општинскей управи ше поставя на исти способ и под истима условиями як начальнїк. 

Руководительох орґанизацийних єдинкох у управи разпоредзує начальнїк Општинскей управи.
Одвичательносц начальнїка

    Член 70.

Начальнїк за свою роботу и роботу Општинскей управи одвитує Општинскей ради у складзе зоз законом и Статутом. 

  Ушоренє Општинскей управи
    Член 71.

Одлуку о Општинскей управи приноши Скупштина општини на предлог Општинскей ради.

Правилнїк о нукашнїм ушореню и систематизациї Општинскей управи, окремних орґанох, службох и орґанизацийох обєдинює начальнїк Општинскей управи и доставя Општинскей ради на прилапйованє.
Овласценя у окончованю управного надапатрунку
    Член 72.

Општинска управа у окончованю управного надпатрунку може:
1) наложиц з ришеньом вивершенє мирох и  роботоху одредзеним термину;

2) вирекнуц кару у пенєжу;

3) поднєсц прияву надлєжному орґану за направене потупительне дїло або привредни преступ и поднєсц вимогу за порушованє потупительного поступку;

4) видац дочасове наредзенє, односно забрану;

5) обвисциц други орґан, кед же постоя причини, за преберанє мирох за котри тот орґан надлєжни;

6) превжац и други мири за котри є овласцена зоз законом, предписаньом або общим актом.
Овласценя и орґанизация за окончованє роботох зоз ставу 1. того члена, блїжей ше ушорує з одлуку Скупштини општини. 

Применьованє предписаньох о управним поступку

Член 73.

У поступку пред Општинску управу, у котрим ше ришує о правох, обовязкох и интересох гражданох и правних особох, применюю ше предписаня о управним поступку.
Зраженє надлєжносцох
   Член 74.

Општинска рада ришує зраженє надлєжносцох медзи Општинску управу и других подприємствох, установох и орґанизацийох кед на основу одлуки Скупштини општини одлучую о дзепоєдних правох гражданох, правних особох або других странкох.
Начальнїк Општинскей управи ришує зраженє надлєжносцох медзи нукашнїма орґанизацийнима єдинками.
   Виокременє
    Член 75.

О виокременю началнїка Општинскей управи ришує Општинска рада.

О виокременю службеней особи у Општинскей управи ришує начальнїк.
4. Правобранительство општини
   Член 76.

Роботи правней защити маєткових правох и интересох Општини окончує Правобранительство општини.
Снованє, ушоренє и орґанизация, як и други питаня од значеня за роботу Правобранительства општини, утвердзую ше зоз одлуку Скупштини општини у складзе зоз основами за ушорешенє и орґанизацию правобранительства предписаних зоз окремним законом.
Пенєжни средства за роботу Правобранительства општини обезбедзую ше у буджету општини.
V  НЄПОШТРЕДНЕ УЧАСТВОВАНЄ ГРАЖДАНОХ  У ВИТВОРЙОВАНЮ ЛОКАЛНЕЙ   САМОУПРАВИ
Фурми нєпоштредного участвованя гражданох
    Член  77.

Гражданє Оп​шти​ни нє​по​штред​но участвую у витворйованю роботох Општини прейґ гражданскей инициятиви, збору гражданох и референдуму.

Фурми нєпоштредней самоуправи зоз ставу 1. того члена ушорює ше зоз законом и з тим Статутом. 

Гражданска инициятива
 Член 78.

Гражданє прейґ гражданскей инициятиви предкладаю Скупштини општини приношенє актох з котри ше ушори одредзене питанє зоз надлєжносци Општини, пременку Статуту або других актох и розписованє референдуму у складзе зоз законом.
Гражданска ини​ци​я​ти​ва полноважно по​рушана кед же лїстина подписнїкох гражданскей инициятиви составена у складзе зоз законом и кед ю подписало найменєй 5% од вкупного числа гражданох зоз виберацким правом. 

О пред​ло​гу зоз ста​ву 1. то​го чле​ну, Скуп​шти​на општини  длу​жна отримац роз​пра​ву и  до​ста​виц обгрухтовани одвит гражданом у термину од 60 дньох од дня доставаня предлогу.
 Збор гражданох 

   Член 79.

Збор гражданох розправя и дава предлоги о питаньох зоз надлєжносци орґанох Општини.

Зволованє збору
  Член  80.

Збор гра​жданох зволує ше за часц териториї Општини, котра може буц: населєнє, часц населєня, подруче месней заєднїци, часц месней заєднїци або виберанкову єдинку у складзе зоз зоз законом.                

Збор гра​жданох зволує предсидатель Општини, предсидатель Скупштини општини на основу заключеня Скупштини општини, овласцени представитель месней заєднїци або найменєй 1/3 оборнїкох, найменєй осем днї скорей дня отримованя.
О зволованю збору, гражданє ше информує з обявйованьом актох о зволованю збору на интернет презентациї Општини, на огласней табли Општини, прейґ средствох информованя або на други звичайни способ.
Зволовач обовязни поинфомовац Општинску управу о отримованю збору.
Робота збору и утвердзованє становискох збору
Член 81.

Право уччаствованя у разпатраню  питаньох, порушованю инициятива и предкладаню дзепоєдних ришеньох маю гражданє котри маю виберацке право и котри биваю на подручу за котре збор зволани. 
Збор гражданох з векшинох гласох присутних прилапює предлоги и посила их Скупштини општини або дзепоєдним орґаном и службом Општини.
Способ зволованя гражданох, його роботу, як и способ утвердзованя становискох збору, як и други питаня од значеня за роботу збору гражданох ушори ше зоз окремну одлуку Скупштини општини.
Поступанє надлєжного орґану Општини
 по отриманим зборе
 Член 82.
Орґани и служби Општини длужни  же би у термину од 60 дньох од дня отримованя збору гражданох, розпатрели вимоги и предлоги гражданох, завжали становиско о нїх, односно же би принєсли одвитуюцу одлуку або миру и о тим же би обвисцели гражданох.
            
Референдум

  Член 83.

Скуп​шти​на оп​шти​ни мо​же на власну ини​ци​я​ти​ву, з векшину гласох од вкупного числа одборнїкох, розписац референдум о питаньох зоз своєй надлєжносци.
Скуп​шти​на оп​шти​ни длу​жна розписац референдум о питаню зоз своєй надлєжносци на предлог котри поднєше наменєй 10% виберачох од вкупного числа виберацкого цела у општини, на способ котри утвердзени зоз законом и Статутом.
Од​лу​ка прейґ ре​фе​рен​ду​му принєшена кед ше за ню вияшнєла векшина гражданох зоз виберацким правом на териториї Општини котра гласала, под условийом же гласали понад половки вкупного числа гражданох.
Одлука принєшена на референдуму обовязна, а Скупштина општини ю нє може положиц вонка змоци, анї з пременками и допольнєнями меняц єй сушносц у надиходзацим периоду од  єдного року од дня приношеня одлуки.
 Ре​фе​рен​дум на часци териториї Општини
  Член 84.

Скуп​шти​на оп​шти​ни длу​жна розписац ре​фе​рен​дум на часци те​ри​то​риї Оп​шти​ни о пи​та​ню котре ше одноши на по​тре​би, од​но​сно ин​те​ре​си жительства тей часци те​ри​то​ри​ї, кед лїстина подписнїкох вимоги за розписованьом референдуму составена у складзе зоз законом и кед исту подписало најйменєй 10% виберачох зоз  адресу биваня на часци териториї Општини за котру ше глєда розписованє референдуму.
Одлука о референдуму

Член 85.

З нагоди приношеня одлуи о розписованю референдуму, Скупштина општини менує комисию и утвердзує єй задатки и способ и поступок спроводзеня.
З одлуку о  розписованю референдуму одредзеє ше термин зспроводзеня котри нє може буц кратши од 15 анї длугши од 90 дньох од дня розписованя.
Одлуку принєшену на референдуму преглашує Скупштина општини.
Притужби гражданох
Член 86.

Орґани и служби Општини длужни же би гражданом у витворйованю їх правох и обовязкох дали потребни податки, пояшнєня и обвисценя.
Орґани и служби Општини длужни же би шицким оможлївели подношенє притужбох на свою роботу и на нєправилну роботу занятих у Општинскей  управи.  

Орґани и служби Општини длужни дац подношительови притужби, одвити и информациї у термину од 30 дньох, кед подношитель притужби то вимага.
VI  ДРУГИ ФУРМИ УЧАСТВОВАНЯ ГРАЖДАНОХ У РОБОТОХ ОПШТИНИ
Явна анкета

 Член 87.

Орґани Општини можу консултовац гражданох о питаньох зоз своєй надлєжносци. 

Консултациї зоз ставу 1. того члену конча ше прейґ явней анкрети.
Явна розправа

Член 88.

Явна розправа представя ґрупу розличних активносцох, превжатих у напредок предвидзеним часовим рамику, з цильом прибавяня предлогох и становискох гражданох о нарису даєдного акту.
Явна розправа може уключиц орґанизованє найменєй єдней отвореней схадзки представительох надлєжних орґанох Општини, односно явних службох зоз заинтересованима гражданами, представителями здруженьох гражданох( округли столи, трибини, презентациї и подобне) и зберанє предлогох, суґестийох и думаньох гражданох и других учашнїкох у явней розправи.
Способ и поступок орґанизованя и запровадзованя явней розправи блїжей ше ушорює з окремну одлуку Скупштини општини.
Час тирваня явней розправи
Член 89.

Явна розправа тирва найменєй 15 днї.

Обовязна явна розправа
Член 90.
Орґани Општини длужни отримац явну розправу: 

1) у поступку пририхтованя Статуту;

2) у поступку пририхтованя буджету Општини (у часци планованя инвестицийох);
3) утвердзованя стопох жридлових приходох;
4) у поступку пририхтованя стратеґийних планох розвою;

5) у поступку пририхтованя просторних и урбанистичних планох;
6) у других случайох предвидзених зоз законом и  Статутом општини. 
          Явна розправа зоз ставу 1. того члену запровадзує ше о нарису  акта. 
            Явна розправа на основу предлога, односно вимоги
  Член 91.

Явна розправа може ше запровадзиц у поступку приношеня других общих актох зоз надлєжносци Скупштини општини, на основу вимоги предкладача общого акту, єдней трецини одборнїкох або предлогу 200 гражданох зоз виберацким правом на териториї Општини.
Зберанє подписох гражданох за запровадзованє явней розпави зоз ставу 1. того члену, запровадзує ше у складзе зоз предписанями котри ушорюю гражданску инициятиву.
Надлєжне роботне цело Скупштини општини одлучує по приятим предлогу, односно вимоги зоз ставу 1. того члену и Општинска рада орґанизує явну розправу.
Орґанизованє явней розправи
    Член 92.

Општинска рада орґанизує  явну розправу, одредзує способ спроводзеня, место и час тирваня явней розправи.
Явна поволанка за участвованє на явней розправи,  обявює ше на интернет презентациї Општини и на други одвитуюци способ. 

О цеку явней розправи прави ше звит котри творя шицки предлоги и суґестиї винєшени у явней розправи, як и становиска орґану надлєжного за пририхтованє предлогу акта о поднєшених предлогох и суґестийох зоз обгрунтованьом.

VII  МЕ​СНА СА​МО​У​ПРА​ВА

Фурми месней самоуправи
Член 93.


З цильом задовольованя потребох и интересох у Општини ше сную месни заєднїци и други фурми месней самоуправи. 


Месни заєдници и други фурми месней самоуправи можу ше основац и у населєним месце Вербас ( кварт, рейон и подобне).


Месна заєднїца може ше основац и за два або вецей валали. 

Правни статус месней заєднїци
  Член 94.


Месна заєднїца, односно друга фурма месней самоуправи ма свойство правней особи, у рамикох права и длужносци утвердзених з тим Статутом и з одлуку о сновању. 


Месна заєднїца ма свой печац и рахунок. 
Предлог за снованє, односно утаргованє месней заєднїце

  Член 95.

Предлог за снованє, односно утаргованє месней заєднїци або другей фурми месней самоуправи можу поднєсц найменєй 10% виберачох зоз местом биваня на подручу на котре ше предлог одноши, найменєй єдна трецина одборнїкох и Општинска рада..


Скупштина општини, зоз предходно достатим думаньом гражданох, одлучує о снованю, подручу за котре ше снує, пременки подруча и утаргованю месних заєднїцох и других фурмох месней самоуправи.

                                                  Одлука о месних заєднїцох
   Член 96.


З актом о снованю месней заєднїци, у складзе зоз Статутом општини, утвердзую ше роботи котри окончує месна заєднїца, орґани и орґанизация роботи, способ одлучованя як и поступок вибора совиту и других орґанох месней самоуправи, защита правох у цеку вибора и други питаня од значеня за роботу месней заєднїци, односно другей фурми месней самоуправи.
   Совит месней заєднїци
    Член 97.


Совит месней заєднїци  основни представнїцки орґан гражданох на подручу месней самоуправи.


Виберанки за Совит месней заєднїци запровадзую ше по правилох нєпоштредного и тайного гласаня на основу общого и єднакого виберанкового права, у складзе зоз актом о снованю.

Мандат членох Совиту месней заєднїци тирва 4 роки, односно по конституованє нового зволаня Совиту.


Виберанки за Совит месней заєднїци розписує предсидатель Скупштини општини.

Предсидателя Совиту месней заєднїци вибера Совит зоз шорох свїх членох, з тайним гласаньом, з векшину гласох од вкупного числа членох Совиту месней заєднїци. 


Совит месней заєднїци:

1) приноши статут месней заєднїци;

2) приноши финансийни план месней заєднїци и програми розвою месней заєднїци;

3) вибера и розришує предсидателя Совиту месней заєднїци;

4) предклада мири за розвой и унапредзенє комуналних и других дїялносцох на подручу месней заєднїци;

5)  приноши дїловнїк о роботи Совиту месней заєднїци и други акти зоз надлєжносци месней заєднїци;

6) Порушує инициятиву за приношенє нових або пременку постояцих предписаньох Општини;

7) Окончує други роботи зоз надлєжносци месней заєднїци утвердзени з Статутом општини, актом о снованю месней заєднїци або з другима општинскима предписанями.

Совит месней заєднїци длужни же би з маєтком месней заєднїци, як и нєрухомосцами у явним власнїцтве Општини на котрих ма право хаснованя, управя, хаснує и розполагує у складзе зоз законом, одлуками Скупштини општини и статутом месней заєднїци. 


Анґажованє предсидателя и членох Совиту, як и членох других орґанох месней заєднїци нє подрозумює стварянє додатних финансийних обовязкох месней заєднїци.
Розпущованє совиту месней заєднїци
Член 98.


Совит месней заєднїци може ше розпущиц кед:


1)  Совит нє зашеда длужей од трох мешацох;


2) нє вибере предсидателя Совиту у термину од мешац дньох од дня отримованя виберанкох за членох Совиту месней заєднїци або од дня його розришеня, односно подношеня задзекованя;


3)  нє принєше финансийни план у термину котри одредзени зоз одлуку Скупштини општини.


Одлуку о розпущованю Совиту месней заєднїци приноши Скупштина општини на предлог Општинскей ради котра окончує надпатрунок над законїтосцу роботи и актох месней заєднїци.

Предсидатель Скупштини општини розписує виберанки за Совит месней заєднїци, у термину од 15 дньох од ступаня на моц одлуки о розпущованю Совиту месней заєднїци, з тим же од датума розписованя виберанкох по датум отримованя виберанкох нє може прейсц понад 45 днї. 


По конституованє Совиту месней заєднїци, чечуци и роботи месней заєднїци котри нємож одложиц  окончує поверенїк Општини котрого менує Скупштина општини источашнє зоз приношеньом одлуки о розпущованю Совиту месней заєднїци.
Маєток месних заєднїцох
 Член 99.

Месна заєднїца ма свой маєток котрого можу твориц: рухоми ствари, средства у пенєжу, як и права и обовязки.

Месна заєднїца ма право хаснованя нєрухомосцох котри у явним власнїцтве општини.
Финансованє месней заєднїци
  Член 100.


Средства за роботу месней заєднїци обезбедзую ше зоз: 
1) средствох утвердзених з одлуку о буджету Општини, уключуюци и 
самодопринос, 

2) донациї и 

3) приходи котри месна заєднїца, односно друга фурма месней самоуправи витвори зоз свою активносцу. 


Месна заєднїца, односно друга фурма месней самоуправи приноши финансийни план на котри согласносц дава Општинска рада, у складзе зоз одлуку о буджету Општини.

Поверйованє роботох месней заєднїци и

oрґанизованє роботи управи у месних заєднїцох
   Член 101.


З одлуку Скупштини општини може ше шицким або дзепоєдним месним заєднїцом повериц окончованє одредзених роботох зоз надлєжносци Општини, зоз обезбедзованьом за тото потребних средствох. 


Општина дава помоц месней заєднїци у окончованю административно-технїцких и финансийно- материялних роботох.
 Поступок за оценьованє уставносци и законїтосци
  Общого акту месней заєднїци
    Член 102.

Општинска рада поруша поступок за оценьованє уставносци и законїтосци общого акту месней заєднїци пред Уставним судом, кед же дума же тот акт нє у согласносци зоз Уставом або законом.


 Предсидатель општини длужни застановиц вивершенє общого акту масней заєднїци за котри дума же є нє согласни з Уставом або законом, з ришеньом котре ступа на моц з обявйованьом у Службених новинох општини Вербас.
Ришенє о застановйованю од вивершеня престава важиц кед Општинска рада у термину од пейцох дньох од обявйованя ришеня нє поруша поступок за оцену уставносци и законїтосци общого акту. 

Указованє совиту месней заєднїци на преберанє одвитуюцих мирох
     Член 103.


Кед Општинска рада думаня же общи акт месней заєднїци нє у согласносци зоз Статутом Општини, актом о снованю месней заєднїци або другим општинским предписаньом, укаже на тото совиту месней заєднїци у цилю пребераня одвитуюцих мирох.

Кед совит месней заєднїци нє поступи по предлогох орґанох зоз ставу 1. того члена, Општинска рада понїщи общи акт месней заєднїци зоз ришеньом котре ступа на моц з обявйованьом у «Службених новинох општини Вербас».

Општинска рада у складзе зоз законом и з тим Статутом окончує надпатрунок над законїтосцу роботи и актох месней заєднїци и предкладапредсидательови Општини застановйованє финансованя активносцох месних заєднїцох у котрих ше финансийни средства нє хасную у складзе зоз финансийним планом  месней заєднїци, з одлуку о буджету або законом.
VIII  СОТРУДНЇЦТВО И ЗДРУЖОВАНЄ ОПШТИНИ
       Сотруднїцтво и здружованє Општини зоз општинами и городами у жеми
        Член 104. 

Оп​шти​на, орґани и служби Општини, як и подприємства, установи и други орґанизациї чиї є снователь, здружую ше и витворюю сотруднїцтво зоз другима општинами и городами и їх орґанами и службами у обласцох од заєднїцкого интересу и з цильом їх витворйованя можу здружовац средства и формовац заєднїцки орґани, подприємства, установи и други орґанизациї и установи, у складзе зоз законом и з тим Статутом.

Сотруднїцтво зоз ставу 1. того члену подрозумює и даванє окончованя дзепоєдних роботох зоз рамика жридлових надлєжносцох Општини другей єдинки локалней самоуправи або подприємства, установи и другей орґанизациї чиї снователь Општина.

Кед Општина заключи спорозуменє о сотруднїцтве зоз другима општинами або городом пре заєднїцке окончованє роботох зоз обласци комуналних дїялносцох, тоти роботи ше заєднїцки окончую у складзе зоз законом котри ушорює комунални дїялносци.
Спорозуменє о сотруднїцтве
   Член 105.


Зоз Спорозуменьом о сотруднїцтве Општини зоз другима єдинками локалней самоуправи ушорює ше: назва и шедзиско заєднїцкого орґану, служби, подприємства, установи або другей орґанизациї, файта, обсях и способ окончованя роботи, способ финансованя, управяня и надпатрунок над роботу, приступанє спорозуменю других єдинкох локалней самоуправи, поступок виступаня ,одуставаня од спорозуменя єдинки локалней самоуправи, права и и обовязки занятих, як и други питаня од значеня за снованє, роботу и преставанє роботи, у складзе зоз законом.

Скупштина општини одлучує о заключованю спорозуменя зоз ставу 1. того члена и длужна го доставиц министерству надлєжному за локалну самоуправу у термину од 30 дньох од дня заключеня спорозуменя.
  Заєднїцке окончованє поверених роботох
      Член 106.


Општина може, вєдно зоз єдну або вецей општинами, односно зоз городом, предложиц министерству надлєжному за локалну самоуправу заєднїцке окончованє одредзених поверених роботох, у складзе зоз законом з котрим ше ушорює державна управа и з уредбу Влади Републики Сербиї з котру ушорюю блїзши условия и способ заєднїцкого окончованя поверених роботох.
Снованє заєднїцкого орґану, служби, подприємства або другей орґанизациї
      Член 107.
Зоз спорозуменьом о сотруднїцтве Општини зоз другима општинами, односно зоз городом, може ше предвидзиц снованьом заєднїцкого орґану, служби, подприємства або другей орґанизациї.
У случаю зоз ставу 1. того член, надлєжни орґан Општини вєдно зоз надлєжним орґаном другого, односно других сновательох, одлучує о поставеню, односно о менованю руководителя заєднїцкого орґану, служби, подприємства або другей орґанизациї, розришеню и їх одвичательносци и преставаню длужносци, у складзе зоз зоз законом.
 Кед зоз спорозуменьом о сотрднїцтве предвидзене же заєднїцки орґан одлучує о правох и обовязкох гражданох зоз пребуваньом на териториї Општини у управним поступку, о правох и обовязкох тих гражданох у другоступньовим поступку одлучує Општинска рада, у складзе зоз законом.
Средства за финансованє роботи заєднїцкого орґану обезбедзую ше у буджету Општини, зрозмирно обсягу роботох котри за Општину окончує заєднїцки орґан.
Уступйованє роботох другей општини, односно городу

Член 108.
Зоз спорозуменьом о сотруднїцтве Општина може уступиц одредзени роботи зоз своєй надлєжносци другей општини, односно городу.
Средства за роботу орґанох општини, односно городу котри окончує уступени роботи, обезбедзу ше у буджету Општини, котра уступела роботи зрозмирно обсягу уступених роботох.
Кед зоз спорозуменьом о сотруднїцтве предвидзене же уступени роботи залапюю одлучованє о правох и обовязкох гражданох зоз пребуваньом на териториї Општини у управним поступку, о правох и обовязкох тих гражданох у другоступньовим поступку одлучує Општинска рада, у складзе зоз законом.
Уступени роботи окончую ше у мено и за рахунок Општини, котра их уступела и финансує их, а пред гражданами и другима субєктами одвичательна локална самоуправа котра уступела роботи.
Преставанє  важеня спорозуменя о сотруднїцтве
Член 109.

Спорозуменє о сотруднїцтве престава важиц на поглєдованє Општини або другей єдинки локалней самоуправи, учашнїци спорозуменя.
Скупштина општини посила писану вимогу другей учашнїци спорозуменя найпознєйше шейсц мешаци скорей дня зоз котрим спорозуменє о сотруднїцтве престава важиц и источашнє о тим обвисцує министерство надлєжне за локалну самоуправу.
Спорозуменє о сотруднїцтве котре заключели вецей єдинки локалней самоуправи, на поглєдованє Општини престава важиц лєм у часци котра ше одноши на Општину, котра поднєсла вимогу зоз ставу 1. того члену.
Сотруднїцтво зоз єдинками локалней самоуправи других державох
      Член 110.

Општи​на мо​же витвориц сотруднїцтво у обласцох од заєднїцкого интересу зоз єдинками локалней самоуправи у других державох, у рамикох утвердзеней политики Републики Сербиї, зоз почитованьом териториялного єдинства и правного порядку Републики Сербиї, у складзе зоз Уставом и законом.


Здружованє до асоцияциї городох и општинох
   Член 111. 
Општина може буц  снователь або приступац асоцияцийом городох и општинох, пре унапредзенє розвою општини, єй защити и витворйованє заєднїцких интересох. 

Општина снує або приступа асоцияцийом городох и општинох котри заступаю интереси свойого членства пред державнима орґанами, а окреме у поступку приношеня закону и других актох од значеня за витворйованє роботох єдинкох локалней самоуправи. 

На снованє и роботу асоцияцийох применюю ше одредби закону з котрим ше ушорює снованє и робота здруженьох.
IX  ЗАЩИ​ТА  ЛО​КАЛ​НЕЙ СА​МО​У​ПРА​ВИ 
Защита правох Општини 

    Член 112.  
За​щи​та пра​вох Оп​шти​ни обез​бедзує ше на способ и по поступку утвердзеним зоз законом.
Порушованє поступку за оцену уставносци и законїтосци 

     Член 113. 


Надлєжни орґан општини порушує поступок за оцену уставносци и законїтосци закону або другого общого акту Републики Сербиї або Автономней покраїни, з котрим ше повредзує право на локалну самоуправу.
    Право жалби Уставному суду
       Член 114.


Предсидатель Општини ма право жалби Уставному суду кед же зоз поєдинєчним актом або дїлом державного орґану або орґану Општини онєможлївює окончованє надлєжносци Општини.
Совит за медзинационални одношеня
        Член 115. 

У општини ше снує Совит за медзинационални одношеня( у дальшим тексту: Совит), як самостойне роботне цело котре творя представителє сербского народу и националних меншинох, у складзе зоз законом и з тим Статутом.
Совит розпатра питаня витворйованя, защити и унапредзеня националних ровноправносцох, у складзе зоз законом и з тим Статутом.

Совит промовює медзисобне порозуменє и добри одношеня медзи шицкима заєднїцами котри жию у општини.
Вибор и состав Совиту
Член 116. 

Скупштина општини  вибера членох Совиту медзи признатима припаднїками сербского народу и националних меншинох. 

За члена Совиту нє може буц вибрани одборнїк Скупштини општини.
Представительох Совиту можу мац пропаднїки сербского народу и националних меншинох зоз понад  1%  участвованя у вкупним чишлє жительох у Општини. 

У случаю националних меншинох котри маю свойо вибрани национални совити, представителє националних меншинох у Совиту вибераю ше на предлог националного совиту, а представительох сербского народу, предклада роботне цело Скупштини општини, Комисия за кадрово и административни питаня. 

Способ предкладаня и вибора членох Совиту треба же би обеспечело ровномирну заступеносц представительох сербского народу и националних меншинох, з тим же анї сербски народ, анї єдна национална меншина нє може мац векшину членох Совиту.
Дїлокруг, состав, вибор членох и способ роботи Совиту ушорює ше зоз одлуку Скупштини општини, котра ше приноши з векшину гласох од вкупного числа одборнїкох у складзе зоз законом и з тим Статутом.

      Способ одлучованя Совиту
Член 117. 
Одлуки Совиту ше приноша зоз консензусом членох Совиту.
Совит о своїх становискох и предлогох обвисцує Скупштину општини, котра длужна же би ше онїх вияшнєла на першей шлїдуюцей схадзки, а найпознєйше у термину од 30 дньох.
Скупштина општини и вивершни орґани Општини длужни же би предлоги шицких одлукох котри ше одноша на национални ровноправносци предходно доставели на думанє Совиту. 

Совит подноши Скупштини општини шейсцмешачни звит о своєй роботи.
З Дїловнїком Скупштини општини блїжей ше ушорює положенє Совиту у поступку приношеня општинских одлукох и других правних актох.
Защита правох припаднїкох сербского народу и националних меншинох
Член 118. 

Совит ма право же би пред Уставним судом порушал поступок за оцену уставносци и законїтосци одлуки або другого общого акту Скупштини општини кед же дума же у нїм нєпоштредно повредзени права припаднїкох сербского народу и националних меншинох представених у Совиту и право же би под истима условиями пред Управним судом порушал поступок за оцену согласносци одлуки або другого общого акту Скупштини општини зоз Статутом општини. 
X  АК​ТИ ОП​ШТИ​НИ  
Акти Општини
Член 119.

 

У окончованю роботох зоз своєй надлєжносци Општина проноши одлуки, правильнїки, наредби, упуствия, ришеня, заключеня, препоруки и други потребни акти.
Одлуки приноши лєм Скупштина општини. 
Гиєрархия актох Општини
Член 120.

Од​лу​ки и общи акти Скупштини општини муша буц согласни зоз законом и з тим Статутом.
Ак​ти пред​сидателя Општини и Општинскей ради муша буц согласни зоз законом, з тим статутом, одлуками и общима актами Скупштини општини.
Ак​ти Оп​штин​скей упра​ви муша буц согласни зоз законом, з тим Статутом, одлуками и общима актами орґанох Општини.
Обявйованє и ступанє на моц общих актох
Член 121.

  
Статут, одлуки и други общи акти орґанох Општини обявюю ше у „Службенх новинох општини Вербас“.
            Ак​ти зоз ставу 1. того члаену сту​паю на моц осмого дня од дня обявйованя, окрем же  приношитель у поступку приношеня нє утвердзи же постоя поготову оправдани причини же би исти ступели на моц и скорей.
Други акти Општини обявюю ше у „Службених новинох општини Вербас“ кеди то з тима актами предвидзене.
XI  ТОЛКОВАНЄ, ПРИНОШЕНЄ И ПРЕМЕНКА СТАТУТУ
Автетичне толкованє Статуту
Член 122.
Автетичне толкованє Статуту приноши Скупштина општини на предлог надлєжного цела Скупштини општини або на предлог Општинскей ради.
Поступок за пременку або приношенє Статуту
Член 123.  
Пред​лог за приношенє або пременку Статуту Општини може поднєсц найменєй 5% гражданох зоз виберацким правом на териториї Општини, трецина одборнїкох, предсидатель Општини и Општинска рада.
Пред​лог ше подноши у писаней форми зоз обгрунтованьом.
О пред​ло​гу зоз ставу 1. того члену Скуп​шти​на од​лу​чу​є  з векшин гласох од вкупного числа одборнїкох.
Општинска рада, после запровадзеней явней розправи, утвердзує Предлог статуту, односно одлуки о пременки статуту. З нагоди утвердзованя Предлога статуту, односно одлуки о пременки Статуту, Општинска рада будзе водзиц рахунку о предлогох и суґестийох датим у явней розправи.
Скуп​шти​на општини  прилапює Статут, односно одлуку о пременки Статуту з векшину гласох од вкупного числа одборнїкох.
XII  ПРЕХОДНИ И ЗАКОНЧУЮЦИ ОД​РЕД​БИ
Ускладзованє предписаньох Општини зоз тим Статутом
Член 124. 

Общи акти општини ше ускладза зоз законом и одредбами того Статуту у термину од дзевец мешацох од ступаня на моц Закону о локалней самоуправи.
Предписаня Општини оставаю на моци по їх ускладзованє зоз тим Статутом.
Одложене применьованє дзепоєдних одредбох того Статуту
Член 125.

Член 58. став 1. у часци котра ше одноши на поставенє помоцнїка предсидателя Општини, будзе ше применьовац после запровадзених виберанкох за одборнїкох Скупштини општини отриманих после ступаня на моц того Статута.
Член 59. став 1. у часци котри ше одношина число членох Општинскей ради, будзе ше применьовац после запровадзених виберанкох за одборнїкох Скупштини општини отриманих после ступаня на моц того Статуту.
 
Член 90. став 1. точка 2. Котра ше одноши на запровадзенє обовязного поступку явней розправи за планованє инвестицийох у одлуки о буджету, будзе ше применьовац починаюци од пририхтованя Одлуки о буджету за 2019. рок.
Преставанє  важеня Статуту
Член 126.  
З дньом ступаня на моц того Статуту, престава важиц Статут општини Вербас („Службени новини општини Вебас“, число 35/2017) окрем члена 52. став 1 и члена 61. котри преставю важиц после запровадзених виберанкох за одборнїкох Скупштини општини, отриманих после ступаня на моц того Статуту.
Ступанє на моц
Член 127.  

Тот Статут ступа на моц осмого дня од дня обявйованя у „Службених новинох општини Вербас“.  

СКУПШТИНА ОПШТИНИ ВЕРБАС 


    Предсидатель Скупштини општини,
Число: 011-96/2018-I/01                                                                 Маряна Мараш, с.р.
Дня: 27. децембра 2018. року
ВЕРБАС


